
ABSTRAK 

Kajian ke atas komposisi rama-rama dalam kumpulan makrolepidoptera (Heterocera) 

telah dilakukan di pinggir hutan Plot Tetap Gunung Alab, Sabah. Objektif kajian ini ialah 

untuk meninjau komposisi rama-rama di Plot Tetap Gunung Alab. Replikasi sebanyak 

dua kali telah dilakukan iaitu pada bulan Disember 2006 dan diulangi pada bulan 

Februari 2007. Kajian ini melibatkan penggunaan kaedab perangkap cahaya yang 

menggunakan cahaya mentol dan satu tabir putih. Hasil daripada kajian mendapati 

bahawa terdapat lapan famili yang telah dikenal pasti iaitu famili Geometridae, Arctiidae, 

Lasiocampidae, Lymantriidae, Saturniidae, Eupterotidae, Noctuidae, dan Limacodidae. 

Daripada Japan farnili ini, sebanyak 47 genera dan 152 individu rama-rama telah 

diperolehi. Famili Geometridae merupakan farnili yang paling dorninan kerana 

mempunyai bilangan genus serta bilangan individu yang paling banyak iaitu 30 genera 

dan 98 individu. Farnili Saturniidae dan Eupterotidae pula merupakan farnili yang paling 

sedikit bilangan genus dan individunya iaitu satu genus dan satu individu sabaja. Indeks 

Shannon-Wiener, H' dan Indeks Simpsons, D menunjukkan kepelbagaian spesies rama

rama di Gunung Alab adalah tinggi dengan nilai 3.5893 dan 0.8975. 

ABSTRACT 

A study on moth composition of the macrolepidoptera group (Heterocera) was done at 

the edge of Permanent Plot of Gunung Alab, Sabah. The objective of this study is to 

observe the composition of moths in Permanent Plot of Gunung Alab. The sampling was 

done on December of 2006 and was repeated on February of 2007. 1bis larger moth was 

collected using light trap. The result showed that there are eight families of moth that 

have been identified, Geometridae, Arctiidae, Lasiocampidae, Lymantriidae, Saturniidae, 

Eupterotidae, Noctuidae and Limacodidae. From these eight families, 47 genera and 152 

individuals of moth were collected. Geometridae is the most dominant family which has 

30 genera and 98 individuals of moth. Saturniidae and Eupterotidae were the less 

dominant because they have one genus with one individual only. The Gunung Alab moth 

species diversity is found to be high with an observed value of Shannon's diversity index 

3.5893 and Simpson's diversity index 0.8975. 

BABI 

PENDAHULUAN 

1.1 Pengenalan 

Serangga merupakan satu kumpulan organisma yang sangat berjaya. Kejayaannya boleh 

dilihat dari dua aspek, iaitu kejayaannya yang sangat hebat berbanding organisma lain 

selain manusia dan kepentingannya yang amat besar bagi manusia. Bilangan spesies 

serangga yang masih wujud sehingga kini merupakan salah satu ukuran yang 

membuktikan kejayaan serangga. Selain itu, ia juga mampu menyesuaikan dirl terhadap 

pelbagai keadaan persekitaran. Serangga juga memberi banyak faedah kepada manusia 

seperti membekalkan madu dan sutera, di samping membantu dalam proses 

pendebungaan tumbuhan (Romoser, 1993). 

Serangga dikelaskan sebagai haiwan yang terletak dalam filum Arthropoda. 

Kelas-kelas utama yang terletak dalam filum Arthropoda ialah Crustacea, Chilopoda, 

Diplopoda, Arachnida, dan Insekta. Artropod mempunyai lapisan kulit luar yang kukuh 

atau disebutkan sebagai kutikel dan beralur membentuk satu sirl segmen badan. 

Sebilangan segmen ini mempunyai sepasang atau lebih apendaj bersendi (Romoser, 

1993). Selain itu, serangga juga mempunyai kepala yang merupakan kapsul sklerotin 

yang mempunyai satu bukaan ke mulut. Di bahagian kepala, terdapat sepasang mata 

majmuk yang menonjol. Serangga sebenarnya merupakan kumpulan pertama yang 

berasal dari darat dan dapat terns hidup di daratan. lni kerana serangga telah muncul 

dengan satu set ciri khusus yang membolehkannya beradaptasi dengan persekitaran yang 

sering kali mengalami perubahan (Brackenbury, 1992). 

1.2 Ekologi serangga 

Ekologi bermaksud kajian mengenai perhubungan atau interaksi keseluruhan organisma 

dengan persekitarannya (Huffaker & Gutierrez, 1999). Ekologi serangga merupakan 

cabang ekologi yang mengkhususkan hubungan di an tara serangga dan sekitarannya. Ia 

meliputi interaksi serangga dan haiwan lain, tumbuhan, serta persekitarannya. Interaksi 

ini juga melibatkan dinamik populasi, perubahan kepelbagaian, dan tingkah laku 

serangga. Sekitarannya meliputi organisma-organisma lain dan faktor abiotik yang lain. 

Dalam prinsip ekologi serangga, individu dari satu spesies hidup bersama sebagai satu 

populasi, dan populasi dari pelbagai spesies hidup bersama sebagai satu komuniti. Sistem 

yang kompleks di antara biotik dan abiotik disebut sistem ekologi atau ringkasnya 

ekosistem. 

Di dalam mempelajari ekologi serangga dalam satu komuniti , dua perkara perlu 

dititikberatkan iaitu faktor biotik dan faktor abiotik yang meliputi tindak balas dan 

kepentingan antara kedua-duanya. Tindak balas serangga dan organisma lain merupakan 

faktor biotik. Di antara tindak balas serangga dengan organisma hidup yang lain ialal1 

seperti pemangsaan, parasit, simbiosis dan persaingan. Faktor-faktor abiotik pula adalah 

seperti faktor cuaca atau iklim yang meliputi pengukuran suhu, cahaya, hujan, angin, 

kelembapan dan faktor kimia (Mohamed Salleh, 1983). Kedua-dua faktor ini memainkan 

peranan yang penting dalam keseimbangan yang dinamik di antara komponen biotik dan 

komponen ekosistem yang lain (Ambasht & Ambasht, 2002). 

Serangga dilihat sebagai haiwan yang berjaya kerana kemampuannya untuk 

beradaptasi dengan baik. Adaptasi serangga il1i termasuklah saiznya yang kecil, bersayap, 

kriptik dan kitar bidup yang pendek. Kejayaannya ini tidak hanya dilihat dari segi 

kekayaan spesiesnya, tetapi juga kelimpahan dan kemampuan untuk beradaptasi. Kitar 

llldup serangga yang pendek membolehkan bilangannya berganda dengan cepat dan 

membiak dengan banyak (Arnett & Jacques, 1981). 

Serangga juga boleh ditemui di semua jenis habitat, kecuali kawasan kutub dan 

ekosistem marin. Semua habitat daratan, I autan , hutan, bandar, padang pasir, dan air 

tawar boleh didiami oleh serangga. Mereka juga tinggal pada bahagian pokok, seperti 

akar, dahan, daun, bunga, buah, dan juga kulit kayu (Anon, 1994). Sayap membantu 

serangga untuk tersebar dengan cepat di kawasan baru apabila keadaan di tempat asal 

tidak bersesuaian. Kebolehan untuk terbang juga membolehkan serangga menyelamatkan 

diri apabila diserang pemangsa (Maryati et ai., 2004). 

1.3 Order Lepidoptera 

Lepidoptera adalah salah satu order yang terdapat dalam kelas serangga. Evolusi 

Lepidoptera bermula sejak 100 hingga 140 juta tahun dahulu apabila fosil rama-rama 

yang pertama telah ditemui (Carter, 1992). Evolusi kupu-kupu pula dipercayai berrnula 

sejak 40 juta tahun dahulu. Lepidoptera dikatakan bermula apabila tumbuhan berbunga 

mula berkembang dan rnembiak dan order serangga ini mempunyai hubungan yang 

sangat rap at dengan tumbuhan ini. Caddish-fly (Trichoptera) ialah sejenis serangga 

akuatik yang mempunyai kaitan yang sangat rapat dengan kupu-kupu dan rama-rama dan 

ia dipercayai telah mula wujud sejak 250 juta tahun dahulu (Carter, 1992). 

Lepidoptera boleh dibahagikan kepada dua kurnpulan, iaitu Rhopalocera dan 

Heterocera (Corbet & Pendlebury, 1992). Sesetengah ahli taksonomi mengkelaskan 

kurnpulan ini sebagai suborder (Maryati et a/., 2004). Semua kupu-kupu dikelaskan di 

dalam suborder Rhopalocera manakala rama-rama pula dikelaskan di dalam suborder 

Heterocera. 

Struktur rama-rama dewasa sememangnya mempunyai ban yak persamaan jika 

dibandingkan dengan kupu-kupu (Fox, 1986). Sehingga kini, dianggarkan kira-kira 107 

famili rama-rarna telah dikenal pasti dan jumlah spesies yang ditemui ialah kira-kira 

124,680 spesies. Di Malaysia, sebanyak 80 famili telah direkodkan. Lima famili yang 

biasa dijumpai ialah Bombycidae, Saturniidae, Sphingidae, Noctuidae, dan Geometridae. 

Kebanyakan kupu-kupu mempunyai corak berwarna-warni dan keluar pada siang hari 

sementara rama-rama pula mempunyai warna yang pudar dan hanya aktif pada malam 

hari. Walau bagaimanapun, terdapat beberapa spesies rama-ranla yang mempunyai wama 

yang menarik dan akan keluar pada siang hari. Contohnya seperti spesies Eucorma 

hampsoni dari famili Zygaenidae (Endo & Kishida, 1999). 

Kajian mengenai kepelbagaian serangga di Banjaran Crocker merupakan satu 

kajian baru kerana kebanyakan kajian mengenainya lebih banyak tertumpu di Lembah 

Danum dan Taman Kinabalu. Kebanyakan kajian juga lebih mengkhususkan kepada 

sesuatu spesies serangga dan bukannya secara menyeluruh. Tidak seperti keadaan di 

Taman Kinabalu, dokumentasi saintifik di Banjaran Crocker terutamanya senarai spesies 

serangga tempatan adalah sangat kurang. Ini kerana, Banjaran Croker adalah terlalu kaya 

dengan spesies serangga sehingga mencecah hampir 90 peratus daripada biojisim di hutan 

hujan tropika tersebut (Ismail & Ali, 2001). Keadaan ini menyukarkan kajian untuk 

mengetalmi keseluruhan spesies yang boleh didapati di situ. Selain itu, kekurangan 

pengetahuan sistematik mengenai serangga juga menjadi faktor kepada masalah dalanl 

menaksir kepelbagaiannya. Kebanyakan dokumentasi saintifik di sini lebih menjurus 

kepada usaha pemuJiharaan ke atas tumbuhan dan haiwan vertebrata yang lebih besar 

(Ismail & Ali, 200l). 

Kumpulan serangga ini merupakan komponen utama kepelbagaian biologi yang 

menjadi rujukan yang sangat penting kepada kajian ekologi dan pemuliharaan haiwan dan 

persekitarannya. Data kekayaan spesies (species richness) tidak diragui menjadi 

dokurnentasi biodiversiti dan penilaian yang sangat penting, serta menjadi rujukan apabila 

ingin mengkaji usaha pemuliharaan di sesuatu tempat yang tertentu. Rama-rama telah 

dipilih sebagai subjek kajian kerana kemampuannya untuk menjadi penunjuk biologi 

yang baik dan berkesan. 1a juga dipilih kerana taksonomi asasnya telah pun diketahui dan 

mengambil masa yang singkat untuk dikenalpasti. Tambahan lagi, majoriti spesies rama-

rama ini keluar pada waktu malam dan memberikan tindak balas yang baik terhadap 

cahaya. lni membolehkan persampelan menggunakan teknik perangkap cahaya dilakukan 

(Ismail & Ali, 2001). 

Kajian yang dijalankan ini diharap akan dapat menambahkan maklumat mengenai 

kepelbagaian dan komposisi rama-rama berdasarkan kepada kun1pulan famili yang ada. 

Pengetahuan iill seterusnya akan dapat membantu para penyelidik dalam kajian mereka 

mengenai serangga iill pada masa hadapan. Oi samping itu, pengetahuan yang diperolehi 

juga diharap dapat dijadikan panduan dalan1 menangani masalah berhubung serangga 

perosak yang terdiri daripada rama-rarna di samping memperoleh keuntungan yang lebih 

tinggi dalam projek ulat sutera. Kesedaran orang ramai mengenai kepentingan rama-rama 

juga boleh dipertingkatkan melalui kajian ini. 

1.4 Objektif kajian 

Objektifkajian ini ialah untuk meninjau komposisi rarna-rama yang terdapat di Plot Tetap 

Gunung Alab. Kajian juga dilakukan untuk meilliai keberkesanan kaedah perangkap 

cahaya yang digunakan. 

BAB2 

ULASANPERPUSTAKAAN 

2.1 Pengenalan kepada rama-rama 

Rama-rama ialah serangga yang terletak dalam order Lepidoptera dan tergolong dalam 

kelas lnsekta. Rama-rama mempunyai persamaan yang sangat rapat dengan kupu-kupu 

disebabkan ia terletak dalarn order yang sarna. lnj kerana, kebanyakan ciri-ciri morfologi 

pada rama-rama dan kupu-kupu adalah hampir serupa, contohnya seperti dua pasang 

sayap bersisik yang diglmakan untuk terbang dan antena sebagai deria dan 

pengimbangan. Kebiasaannya, rama-rama dewasa mempunyai dua pasang sayap yang 

mempunyai sisik berlapis pada permukaannya. 

Bahagian mulut rarna-rarna pula telah terubahsuai menjadi satu probosis yang 

panjang dan akan bergulung ke dalam apabila tidak digunakan. Rama-rama juga 

menjalani metamorfosis yang lengkap, di mana ia melalui peringkat telur, larva, pupa dan 

seterusnya menjadi rama-rama dewasa (Barlow, 1982). 

Rama-rarna boleh dibahagikan kepada beberapa farnili yang biasa ditemui di 

Borneo. Antaranya ialah ram a-ram a sutera (Bombycidae), rarna-rama maharaja 

(Saturniidae), rama-rama helang (Sphingidae), rama-rama owl (Noctuidae), dan juga 

rama-rama Looper (Geometridae) (Maryati et al., 2004). 

2.1.1 Rama-rama Sutera 

Rarna-rama sutera dikategorikan dalarn farnili Bombycidae. 1a biasanya bersaiz 15mm 

(Holloway, 1976). Di peringkat dewasa, rama-rama ini langsung tidak mempunyai 

bahagian mulut. Badannya mempunyai bulu dan agak berat, terutamanya pada rarna-rama 

betina. Rarna-rarna sutera (Bombyx mor;) amat penting dalam industri penghasilan sutera. 

Ciri yang paling mudah untuk membezakan ranla-rama dewasa ini ialah cara pelipatan 

dorsum sayap belakang (Maryati et al., 2004). 

2.1.2 Rama-rama Maharaja 

Rama-rama maharaja merupakan rama-rama yang dikelaskan dalam famili Saturniidae. 

Sesetengah daripada rama-rama yang terbesar di duma datang daripada famili ini, 

contohnya seperti spesies Attacus atlas yang mana merupakan spesies terbesar di Asia 

Tenggara (Barlow, 1982). Bahagian kepalanya adalah kecil dan boleh ditarik semula, 

disertakan dengan mata yang besar. Rama-rama dewasa mempunyai badan yang tegap 

berbulu dan abdomen yang pendek di bahagian sayap. Rama-rarna maharaja merupakan 

serangga nocturnal iaitu keluar pada waktu malam (Maryati et at. , 2004). 

2.1.3 Rama-rama Helang 

Rama-rama Helang mempunyai saiz yang besar, dan sesetengahnya adalah besar dari segi 

saiz badan dan bukannya ukuran sayap (Barlow, 1982). Rama-rama ini juga mempunyai 

badan yang kuat dan berbentuk aerodinamik. Sayap hadapannya adalah sempit dan 

panjang berserta sayap belakang yang lebih kecil. Sayapnya yang berbentuk segitiga dan 

kuat tetapi menggaris arus memudahkan rama-rama dari famili ini dibezakan daripada 

rama-rama dalam famili yang lain. Rama-rama helang adalah penerbang yang sangat 

bagus. Apabila berehat, rama-rama helang akan membiarkan sayapnya berbentuk seperti 

khemah. Famili ini boleh ditemui dengan banyak di Asia Tenggara (Maryati el al., 2004). 

2.1.4 Rama-rama Owl 

Kebanyakan beluncas rama-rama ini sangat lembut dan mempunyai buIu yang sangat 

sedikit. Rama-rama Owl dewasa sangat aktif pacta waktu malam. Mereka biasanya 

menghisap madu daripada bunga atau buah-buahan yang masak (Holloway, 1987). 

Kebanyakan daripada rama-rama dalam famili ini juga berwarna pudar, tetapi 

sesetengahnya mempunyai sayap belakang yang berwarna-warni (Maryati et al., 2004). 

Sayap hadapan rama-rama ini menyerupai daun kering. lni bagi membolehkan rama-rama 

Owl melakukan penyamaran apabila terdedah kepada pemangsa (Barlow, 1982). 

